
Krishna Stotram

க்ரு’ஷ்ணஸ்தோத்ரம்

ஶ்ரீப்³ரஹ்மருத்³ரக³ருடே³ந்த்³ரநதம் ஶரண்யம்
ஸர்வாஶுப⁴ப்ரஶமநம் பு⁴வநைகநாத²ம் ।
ஸத்³ரூப்யபீட²புரமத்⁴யக³மிந்தி³ரேஶம்
கோ³வர்த⁴நோத்³த⁴ரணத³க்ஷமஹம் நதோऽஸ்மி ॥ 1॥
வஜ்ராங்குஶத்⁴வஜஸரோஜயுதாங்க்⁴ரிமூலம்
ஸந்தீ³ப்யமாநநக²சந்தி³ரகாந்திகாந்தம் ।
ஸிஞ்ஜத்ஸுநூபுரபத³ம் வரவ்ரு’த்தஜங்க⁴ம்
பூர்ணேந்து³பா⁴நுஸமவர்துலஜாநுயுக்³மம் ॥ 2॥
ஸ்தம்பே³ரமேந்த்³ரஸுகரோருமுதா³ரகாஞ்சீ-
பீதாம்ப³ரோத்³யதகடிம் ஶுப⁴நிம்நநாபி⁴ம் ।
ஶாதோத³ரார்பிதவலித்ரயமப்³ஜநாப⁴ம்
ஶ்ரீவத்ஸகௌஸ்துப⁴ரமாலயவக்ஷஸம் தம் ॥ 3॥
ஶ்ரீகம்பு³கந்த⁴ரஸமர்பிதவைஜயந்தீ
ஸத்³தா⁴ரகஞ்ஜஶுப⁴மாலிகயோல்லஸந்தம் ।
ஸத்³த³ண்ட³பாஶகரமூர்ஜிதஹாரபூ⁴ஷம்
பி³ம்பா³த⁴ரோஷ்ட²மரவிந்த³த³லாயதாக்ஷம் ॥ 4॥
கர்ணோஜ்ஜ்வலந்மகரகுண்ட³லஶோபி⁴க³ண்ட³ம்
ஸத்³ரத்நமௌக்திகலஸச்சு²ப⁴நாஸிகாட்⁴யம் ।
ஶார்ங்கா³யிதப்⁴ருவமக³ண்யகு³ணாபி⁴ராம-
முத்³யத்³தி³வாகரநிபா⁴ப⁴விஶாலபா²லம் ॥ 5॥
ஶ்ரீமத்கிரீடவரமண்டி³தரம்யஶீர்ஷ-

மாத்³யந்தஶூந்யமஸிதம் ஸுக²தீர்த²நாத²ம் ।
ஶ்ரீநந்த³நந்த³நமமேயமகா³த⁴போ⁴த⁴-
மீஷத்ஸ்மிதேந்து³வத³நம் ஶரணம் வ்ரஜாமி ॥ 6॥

கிம் ஸம்ஸ்தவீமி தவ மத்ஸ்ய ஸுகூர்ம கோல
ஶ்ரீமந்ந்ரு’ஶிம்ஹ வரவாமந பா⁴ர்க³வேஶ ।
ஶ்ரீஜாநகீரமண யாத³வக்ரு’ஷ்ண பு³த்³த⁴
கல்க்யாதி³ரூப க்ரு’திஸேவிதஸத்ப்ரபா⁴வ ॥ 7॥
ஶ்ரீக்ரு’ஷ்ணதே³வ கருணாகர ஸௌம்யரூப
ஶ்ரீவாதி³ராஜமுநிஹ்ரு’த்கமலாதி⁴வாஸ ।
ப⁴க்தோத்ஸவேப்ஸிதஸுதத்வரஹஸ்யதீ³ப
மாம் பாஹி தே சரணஸேவகப்⁴ரு’த்யப்⁴ரு’த்யம் ॥ 8॥
வாதி³ராஜாக்²யயதிநா க்ரு’ஷ்ணஸ்த்ரோத்ரமித³ம் க்ரு’தம் ।
ஹரே: க்ரு’பாப்தயேऽஜஸ்த்ரம் பட²த: ப்ரீயதே ஹரி:॥ 9॥
இதி ஶ்ரீமத்³வாதி³ராஜபூஜ்யசரணவிரசிதம் க்ரு’ஷ்ணஸ்தோத்ரம் ஸம்பூர்ணம் ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

